
წერილის	ნომერი:	01-01232632985
თარიღი:	20/09/2023 	

ბატონო	გიორგი,

„ქალაქ	თბილისის	მუნიციპალიტეტის	საკრებულოს	რეგლამენტის	დამტკიცების	შესახებ“	 ქალაქ	თბილისის
მუნიციპალიტეტის	 საკრებულოს	 2014	 წლის	 19	 ივლისის	 N2-1	 დადგენილებით	 დამტკიცებული	 რეგლამენტის	 67-ე
მუხლის	 პირველი	 პუნქტის	 „ა“	 ქვეპუნქტის	 საფუძველზე,	 ქალაქ	 თბილისის	 მუნიციპალიტეტის	 საკრებულოს
სხდომაზე	 განსახილველად	 წარმოგიდგენთ	 „ქ.	 თბილისის	 მუნიციპალიტეტის	 ქონების	 აუქციონის	 ფორმით
პრივატიზების	 წესის	 დამტკიცების	 შესახებ“	 ქალაქ	 თბილისის	 მუნიციპალიტეტის	 საკრებულოს	 2014	 წლის	 22
დეკემბრის	 №19-72	 დადგენილებაში	 ცვლილების	 შეტანის	 თაობაზე“	 ქალაქ	 თბილისის	 მუნიციპალიტეტის
საკრებულოს	დადგენილების	პროექტის	მოწონების	შესახებ“	ქალაქ	თბილისის	მუნიციპალიტეტის	მთავრობის	2023
წლის	 20	 სექტემბრის	 N23.1370.1525	 განკარგულებასა	 და	 ქალაქ	 თბილისის	 მუნიციპალიტეტის	 საკრებულოს
შესაბამისი	აქტის	პროექტს.

პატივისცემით,

კახა	კალაძე

ქალაქ	თბილისის	მუნიციპალიტეტის	მერი







ქალაქ თბილისის მუნიციპალიტეტის საკრებულოს  
დადგენილება  

  
 

 
„ქ. თბილისის მუნიციპალიტეტის ქონების აუქციონის ფორმით პრივატიზების წესის 

დამტკიცების შესახებ” ქალაქ თბილისის მუნიციპალიტეტის საკრებულოს 2014 წლის 22 
დეკემბრის №19-72 დადგენილებაში ცვლილების შეტანის თაობაზე“ 

 

საქართველოს ორგანული კანონის „ადგილობრივი თვითმმართველობის კოდექსი“  61-
ე მუხლის მე-2 პუნქტის და  „ნორმატიული აქტების შესახებ“ საქართველოს ორგანული 
კანონის მე-20 მუხლის მე-4 პუნქტის შესაბამისად,  

 
ქალაქ თბილისის მუნიციპალიტეტის საკრებულო ადგენს: 

 

   

  მუხლი 1 

 
შევიდეს ცვლილება „ქ. თბილისის მუნიციპალიტეტის ქონების აუქციონის ფორმით 
პრივატიზების წესის დამტკიცების შესახებ” ქალაქ თბილისის მუნიციპალიტეტის 
საკრებულოს 2014 წლის 22 დეკემბრის №19-72 დადგენილებაში (ვებგვერდი: 
www.matsne.gov.ge, 23/12/2014წ., სარეგისტრაციო კოდი: 040110030.35.101.016060) და 
დადგენილებით დამტკიცებულის წესის:  
 
ა) მე-10 მუხლის მე-2 პუნქტი ამოღებულ იქნას. 

 
 

 
მუხლი 2 

დადგენილება ამოქმედდეს გამოქვეყნებისთანავე. 
 
 
ქალაქ თბილისის მუნიციპალიტეტის  
საკრებულოს თავმჯდომარე                                                                გიორგი ტყემალაძე 

 

 



 
„ქ. თბილისის მუნიციპალიტეტის ქონების აუქციონის ფორმით პრივატიზების წესის 

დამტკიცების შესახებ“ ქალაქ თბილისის მუნიციპალიტეტის საკრებულოს 2014 წლის 22 
დეკემბრის №19-72  დადგენილებაში ცვლილების შეტანის თაობაზე“  ქალაქ თბილისის 

მუნიციპალიტეტის საკრებულოს დადგენილების პროექტის 

განმარტებითი ბარათი 
 

ა) პროექტის მიღების (გამოცემის) მიზეზი/ძირითადი დამახასიათებელი ნიშნები:  
  

წარმოდგენილი პროექტით ცვლილება შედის „ქ. თბილისის მუნიციპალიტეტის 
ქონების აუქციონის ფორმით პრივატიზების წესის დამტკიცების შესახებ” ქალაქ თბილისის 
მუნიციპალიტეტის საკრებულოს 2014 წლის 22 დეკემბრის №19-72 დადგენილებაში. კერძოდ, 
მითითებული დადგენილების მე-10 მუხლის მე-2 პუნქტის თანახმად, აუქციონში 
გამარჯვებულის მიერ სააუქციონო პირობ(ებ)ის შეუსრულებლობის გამო აუქციონის 
შედეგების გაუქმებისას,  არაუგვიანეს შედეგების გაუქმებიდან 10 კალენდარული დღისა, 
აუქციონში გამარჯვებული ვალდებულია გადაიხადოს აუქციონის ჩატარების მომსახურების 
საფასური. 

პრაქტიკაში გამოიკვეთა, რომ აუქციონის შედეგების გაუქმების შემთხვევაში, 
მომსახურების საფასურს აუქციონში გამარჯვებული პირები არ იხდიან, ხოლო სააგენტოს 
აღნიშნული თანხის გადახდევინებისთვის რაიმე ქმედითი ბერკეტი არ გააჩნია. ერთადერთი 
გზაა სასამართლოსთვის მიმართა და თითოეული პირისთვის მომსახურების საფასურის 
თანხის დაკისრების მოთხოვნა, თუმცა თანხის მცირე რაოდენობის გათვალისწინებით, 
პრაქტიკულად, დავა სასამართლოშიც არ გრძელდება. შესაბამისად, მითითებული ნორმა არა 
ქმედითია და პრაქტიკაში მისი აღსრულება ვერ ხდება, რის გამოც, მიზანშეწონილია მისი 
დადგენილებიდან ამოღება.  

ყოველივე ზემოაღნიშნულიდან გამომდინარე, ქალაქ თბილისის მუნიციპალიტეტის 
მთავრობა იწონებს და ქალაქ თბილისის მუნიციპალიტეტის საკრებულოს შესათანხმებლად 
წარუდგეს „ქ. თბილისის მუნიციპალიტეტის ქონების აუქციონის ფორმით პრივატიზების 
წესის დამტკიცების შესახებ” ქალაქ თბილისის მუნიციპალიტეტის საკრებულოს 2014 წლის 
22 დეკემბრის №19-72 დადგენილებაში ცვლილების შეტანის თაობაზე“ ქალაქ თბილისის 
მუნიციპალიტეტის საკრებულოს დადგენილების პროექტს. 
 
ბ) პროექტის ფინანსურ–ეკონომიკური დასაბუთება: 
პროექტის მიღება არ გამოიწვევს დამატებითი თანხების გამოყოფას ბიუჯეტიდან.  
 
გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს პროექტის 
მიღება (გამოცემა): 
დადგენილების ამოქმედება არ მოახდენს ზეგავლენას ბავშვთა უფლებრივ მდგომარეობაზე. 

 
დ) გენდერული თანასწორობის მდგომარეობაზე მოსალოდნელი ზეგავლენის შეფასება: 



სამართლებრივი აქტის პროექტი არ ახდენს ზეგავლენას გენდერული თანასწორობის 
მდგომარეობაზე. 

ე) პროექტის ავტორი:  
ქალაქ თბილისის მუნიციპალიტეტის მერია. 
 
ვ) პროექტის წარმდგენი:  
ქალაქ თბილისის მუნიციპალიტეტის მერი. 
 

 
 




